
“Bizim həyət” layihəsinin əsas 
məqsədi Bakı həyətlərinin ekoloji 
cəhətdən təmiz və abad saxlanılma-
sı, şəhər ekologiyasının sütununu 
təşkil edən yaşıllıqların bərpası, 
sağlam həyat tərzinin formalaşdı-
rılması, sakinlər üçün təhlükəsiz və 
rahat yaşam şəraitinin yaradılma-
sıdır.

Abadlaşdırılan növbəti həyətdə əlil 
və sağlamlıq imkanları məhdud olan 

insanların rahat hərəkəti nəzərə alı-
nıb, bütün yaş qrupları üzrə uşaqların 

inkişafı üçün əlverişli şəraitin yara-
dılması, gənclərin asudə vaxtlarının 
səmərəli keçirilməsi və onlarda siste-
matik idmanla məşğulolma refleksinin 
yaradılması məqsədilə müxtəlif idman 
qurğuları, şahmat meydançası, velo-
siped yolu, uşaq meydançası salınıb. 
Eyni zamanda, ərazidə 2 söhbətgah 
inşa edilib, oturacaqlar, tullantılar 
üçün qutular quraşdırılıb.

Sakinlərin istək və maraqları 
nəzərə alınaraq, həyətdə yeni işıqlan-
dırma dirəkləri quraşdırılıb, binala-
rın fasadları, dam örtükləri və giriş 
hissələri tam təmir olunub, bloklara 
yeni dəmir qapılar, yeni liftlər quraş-
dırılıb. Həyətin ərazisindəki mövcud 
yaşıllıqların bərpası ilə yanaşı, əlavə 
olaraq 30 ədəd ağac və kollar əkilib, 
500 kvadratmetr ərazidə yaşıllıq 
zolağı salınıb. Həmçinin sakinlərin 
təhlükəsizliyinin təmin edilməsi 
məqsədilə ərazidə müşahidə kamera-
ları quraşdırılıb.

Sözügedən layihənin Bakının 
bütün rayonlarında həyata keçirilməsi 
nəzərdə tutulur. Bununla əlaqədar, 
paytaxtımızın abadlaşdırılmaya ehti-
yacı olan həyətləri haqqında məlumat 
və tövsiyələrin IDEA İctimai Birliyinə 
təqdim edilməsi xahiş olunur. 

Abşeron yarımadasında, Şabran, Ağcabədi, Salyan və Lənkəran 
rayonlarındakı Milli park və təbiət qoruqlarında, su-bataqlıq 
ərazilərində, eləcə də respublikamızın dənizsahili zonalarının 
ərazilərində aparılan monitorinqlər zamanı epizootoloji məlumatlar 
toplanaraq təhlil edilib, habelə təsadüfi qaydada ovlanmış müxtəlif 
növlərə aid 66 baş çöl quşundan patoloji materiallar götürülüb. 

Abşeron, Şabran, Salyan, Lənkəran və Ağcabədi rayonların-
dakı ailə təsərrüfatlarında 250 baş müxtəlif növ quşdan, Abşeron, 
Biləsuvar, Salyan, Hacıqabul, Ucar, Siyəzən və Şabran rayonlarında 
yerləşən sənaye əsaslı iri quşçuluq müəssisələrində və kiçik həcmli 
kommersiya tipli 8 quşçuluq təsərrüfatında 120 baş ev quşundan qan 
nümunələri götürülərək seroloji monitorinqlər də keçirilib.

Monitorinqlər müddətində çöl quşlarından götürülmüş patoloji 
materiallar biotəhlükəsizlik çadır tipli səhra (mobil) laboratoriyasın-
da, ev quşlarından alınan diaqnostik nümunələr isə biotəhlükəsizlik 
səyyar laboratoriyasında müayinə edilib. Müayinə zamanı quş qripi 
xəstəliyinin törədicisi aşkar olunmayıb.

Qeyd edək ki, keçirilən monitorinqlər çərçivəsində xəstəlik 
əlamətləri müşahidə edilən və ya tələf olan quş cəsədinə rast 
gəlinməyib.

“Xalq qəzeti”

Mixail ŞVIDKOY: 
Bu konfransın hər iki ölkə üçün 

çox mühüm əhəmiyyəti var

M.Şvıdkoy qeyd edib ki, Bakıda 
keçirilmiş konfrans Azərbaycanla Rusi-
ya arasında münasibətlərin səviyyəsini 
və xarakterini nümayiş etdirir: “Konfrans 
hər iki ölkə üçün vacibdir, çünki mədəni, 
iqtisadi, elmi məsələləri, əməkdaşlığın 
müxtəlif aspektlərini əhatə edir. Əlbəttə ki, 
biz Azərbaycanı Qafqazda vacib, stra-
teji tərəfdaşımız kimi nəzərdə tutmuşuq. 
Fikrimcə, bugünkü konfrans bunu yüksək 
səviyyədə təsdiq edəcək. Bizim böyük 
planlarımız var”.

Qeyd edək ki, Bakıda Azərbaycan 
ilə Rusiya arasında əlaqələrin 

möhkəmləndirilməsi və əməkdaşlığın 
inkişaf etdirilməsi məqsədilə “Bakı-
Moskva: mədəniyyətlərin dialoqu” 
üçgünlük konfrans keçirildi. Konfrans 
Azərbaycan Respublikası Mədəniyyət 
Nazirliyinin və TASS informasiya agent-
liyinin dəstəyi ilə təşkil edilmişdi.

Konfrans çərçivəsində 
“Mədəniyyətlərin dialoqu xalqla-
rın dialoqunun əsasıdır” mövzu-
sunda keçirilən “dəyirmi masa”da 

Azərbaycanın mədəniyyət naziri Əbülfəs 
Qarayevin, TASS informasiya agentliyi 
baş direktorunun birinci müavini Mixa-
il Qusmanın və Rusiya Prezidentinin 
beynəlxalq mədəni əməkdaşlıq üzrə 
xüsusi nümayəndəsi Mixail Şvıdkoyun mo-
deratorluğu ilə keçirilən tədbirlərdə dövlət 
strukturlarının nümayəndələri, tanınmış 
mədəniyyət, təhsil və elm xadimləri, hər iki 
ölkədən olan jurnalistlər iştirak etmişlər.

Hazırladı: 
M.MÜKƏRRƏMOĞLU, 

“Xalq qəzeti”

“Heç bir ölkə İranın bu qədər 
davam gətirəcəyini düşünmürdü”

Dövlət başçısı qeyd edib ki, rəsmi 
 Tehrana dost və yaxşı münasibətləri olmayan 
ölkələr İranın bir neçə aydan artıq davam 
gətirə bilməyəcəyini təsəvvür edirdi.

“Bu, İranda sadəcə bir gün deyil, ölkə 
iki ildir ən ağır iqtisadi, siyasi və təbliğat 
təzyiqləri ilə üzləşib”, – deyən Prezident Ru-
hani əlavə edib ki, hazırda İran xalqına qarşı 
təzyiq hər zamankından daha çoxdur.

Qeyd edək ki, ABŞ 2018-ci ilin noyabr 
ayında İrana qarşı sanksiyalar tətbiq edib və 
sanksiyalar siyahısını bir neçə mərhələdə 
genişləndirib. 

“Xalq qəzeti”

“Bizim həyət” layihəsi çərçivəsində 
abadlaşdırılan növbəti həyət

Görüş zamanı kitabxananın direk-
toru Azərbaycan səfirliyinin kitabxana 
ilə uzun illərdir əməkdaşlıq etdiyini 
bildirib. O, gələcəkdə də ortaq layihə 
və tədbirlərin həyata keçirilməsi üçün 
əməkdaşlığın davam edəcəyinə 
ümidvar olduğunu bildirib. 

Rusiyanın “İnterfaks” agentliyi 
“Azərbaycan, Rusiya və Gürcüs-
tan şərab tur marşrutu təşkil edi-
lir” sərlövhəli məqalə yayımlayıb. 
Məqalədə tur marşrutun Azərbaycan 
Turizm Bürosu və Avropa Mədəni 
Marşrutlar İnstitutunun (İter Vitis 
Europe) təşkilatçılığı ilə fəaliyyətə 
başlayacağı qeyd edilib. 

Azərbaycan Turizm Bürosu-
nun əməkdaşı Şərifə Həsənova 
sözügedən layihənin təqdimatı zama-
nı bildirib ki, üç ölkəni əhatə edən bu 
layihə Qafqazda turizmin daha da in-
kişafına təkan verəcək: “Marşrut artıq 
fəaliyyətdədir. Hazırda şərab istehsal 
edən şirkətlərlə treninqlər keçirilir. Üç 
ölkənin şərabçılıq sahəsində təcrübə 
mübadiləsi də planlaşdırılır.”

Azərbaycan Turizm Bürosunun 

baş icraçı direktoru Florian Zenqs-
tşmid bildirib ki, Azərbaycanın bö-
yük turizm potensialı mövcuddur 
və bu layihə həm ölkə daxilində, 
həm də Qafqaz regionunda turiz-
min inkişafına töhfə verəcək.

Təqdimat mərasimində, 
həmçinin Azərbaycan Turizm 
Bürosunun baş icraçı direktoru 
Florian Zenqstşmid və Avropa 
Mədəni Marşrutlar İnstitutunun 

şərab marşrutu üzrə prezidenti Ema-
nuela Panke arasında şərab turizmi 
sahəsində əməkdaşlıq memorandu-
mu imzalanıb.

Moskva hökumətinin nazi-
ri – Xarici İqtisadi və Beynəlxalq 
Əlaqələr üzrə Şəhər Departamentinin 

rəhbəri Serqey Çere-
min “Vestnik Kafkaza” 
saytının müxbirinə 
Rusiya nümayəndə 
heyəti ilə Azərbaycana 
səfəri barədə danı-
şıb. O, Moskva və 
Bakı arasında əlaqələri yeniləmək 
təşəbbüslərinin təkcə şəhər rəhbərləri 
tərəfindən deyil, eyni zamanda, 
Azərbaycan rəhbərliyi tərəfindən də 
dəstəklənməsindən məmnun olduğu-
nu bildirib. Nazir qeyd edib ki, Moskva 
ilə Bakını tarixi dostluq, gözəl siyasi 
və xarici iqtisadi əlaqələr birləşdirir: 
“Sanksiyalar elan olunduqda Rusi-
yaya kənd təsərrüfatı məhsullarının 
tədarükünü kəskin şəkildə artıra-

raq dostluq əlini uzadan ilk ölkə 
Azərbaycan oldu. Bu, bizim ümumi 
həyatımızdan sadəcə bir epizoddur. 
Bizim mədəniyyətimizi və tariximizi 
ayırmaq qeyri-mümkündür…”

S.Çeremin əlavə edib ki, Bakı ilə 
əlaqələri genişləndirmək üçün yaxın 
günlərdə əməkdaşlıq proqramının 
hazırlanması və imzalanması barədə 
razılaşma əldə edilib və bu bələdiyyə 
əlaqələrinin bütün sahələrini əhatə 
edəcək. 

“Bakıda Moskva günlərinin 
keçirilməsi barədə təklifimiz də 
əlaqələrimizin tarixində çoxdandır ol-
mayan, pozitiv, Azərbaycan rəhbərliyi 
tərəfindən də yüksək qiymətləndirilən 
və dəstəklənən bir hadisədir. Biz, 
şəhər rəhbərliyi, ölkənin Baş naziri və 
eləcə də, Moskva ilə əməkdaşlıqda 
maraqlı olan müxtəlif nazirliklərin 
nümayəndələri ilə rəsmi görüşlər 
keçirdik.” 

Serqey Çeremin açıqlamasında 
bildirib ki, aprelin ikinci ongünlüyündə 
Bakıda Moskva günləri təşkil 
ediləcək. Bununla əlaqədar konsertlər 
keçirilməsi, sərgi və iqtisadi forumun 
təşkili planlaşdırılır.

Əfsanə BAYRAMQIZI,  
“Xalq qəzeti”

Mixaeli bildirib ki, Azərbaycan daim 
güclənən və inkişaf edən ölkədir: “Biz 
ümid edirik ki, parlament seçkilərindən 
sonra Azərbaycan daha da güclənəcək. 
Azərbaycanın mövqelərinin daha da 
möhkəmləndirilməsi, hər zaman olduğu 
kimi, bütün tərəfdaş və dost dövlətlərlə, 
o cümlədən İsraillə qarşılıqlı  faydalı 

əməkdaşlığın davam etdirilməsi çox 
önəmlidir”.

Şirin Nexamiya Mixaeli yeni formalaşacaq 
parlamentin Azərbaycanın inkişafının daha 
da sürətlənməsinə töhfə verəcəyinə əminliyini 
ifadə edib.

“Xalq qəzeti”

İranın İnformasiya 
və rabitə texnologiyaları 
naziri Məhəmməd Cavad 
Azəri Cahromi “Twitter” 
səhifəsində bildirib ki, “Zəfər” 
peykini orbitə buraxmaq 
üçün meydança hazırlayırıq.

Cahormi əlavə edib ki, 
daha beş peykin buraxılma-
sına hazırlıq görülür.

“Xalq qəzeti”

Rövnəq Abdullayev növbəti dəfə 
AFFA-nın prezidenti seçildi

AFFA-nın yanva-
rın 28-də 

keçirilən konfransında 
assosiasiyanın hazırkı 
rəhbəri R.Abdullayev 
səsvermə yolu ilə növbəti 
dəfə dörd il müddətinə 
qurumun prezidenti 
vəzifəsinə seçilib.

Qeyd edək ki, 
R.Abdullayev 2008-ci ildən 
AFFA-nın prezidentidir. AFFA 
prezidentliyinə seçkilər dörd 
ildən bir keçirilir.

Əmək qanunvericiliyinin tətbiqinə dair tədbir

Əmək və Əhalinin Sosial Müdafiəsi 
Nazirliyi yanında Dövlət Əmək 
Müfəttişliyi Xidməti əmək qanunvericiliyi 

və onun tətbiqinə dair Gəncə şəhərində 
maarifləndirmə tədbiri keçirib.  Tədbir “Uşaq 
əməyinin istismarının qarşısının alınması” və 
“Qeyri-formal məşğulluğun qarşısının alınması” 
mövzularına həsr olunub.

Dövlət Əmək Müfəttişliyi Xidmətinin 
əməkdaşları tərəfindən uşaq əməyinin formala-
rı, uşaq əməyinə münasibətdə qanunvericilikdən 
irəli gələn prinsiplər, uşaq əməyinin istismarının 
mənfi nəticələri diqqətə çatdırılıb. Uşaqları onların 
həyatına, sağlamlığına və ya mənəviyyatına təhlükə 
törədə bilən fəaliyyətə cəlb etməyin qanunvericiliklə 

qadağan olunduğu vurğulanıb. Qanunvericilikdə 
uşaqların əmək hüquqları ilə bağlı müəyyən edilən 
normalar, 15 yaşından 18 yaşınadək olanlarla əmək 
münasibətlərinin qurulmasının hüquqi əsasları barədə 
ətraflı məlumat verilib, suallar cavablandırılıb.

Qeyri-formal məşğulluğun qarşısının alınması 
mövzusunda  çıxışlar olub. Qeyd edilib ki, qeyri-
formal məşğulluq işçilərin əmək və sosial müdafiə 
hüquqlarından məhrum edir, bununla yanaşı, iqtisa-
diyyata, vergi və sosial sığorta daxilolmalarına ciddi 
ziyan vurur. İşəgötürənlər bunu nəzərə alaraq, bütün 
işçilərlə əmək münasibətlərinin rəsmiləşdirilməsini 
təmin etməli və qeyri-rəsmi məşğulluq hallarının 
qarşısının alınması kimi vacib prosesə öz töhfələrini 
verməlidirlər.

Z.BƏŞİRQIZI, “Xalq qəzeti”

Yanvarın 28-də IDEA İctimai 
Birliyinin təmirə ehtiyacı olan 
həyətlərin abadlaşdırılmasına 
yönəlmiş “Bizim həyət” layihəsi 
çərçivəsində yenilənən növbəti 
həyət sakinlərin istifadəsinə 
verilib. Yenilənmış növbəti həyət 
Yasamal rayonu, Parlament 
prospekti 2B, 4 və 6A ünvanla-
rında 600 sakinin yaşadığı üç 
yaşayış binasını əhatə edir.

İran Prezidenti Həsən Ruhani vilayət 
valilərinin iclasında bildirib ki, heç bir 
ölkə İranın təzyiqlər qarşısında bu qədər 
davam gətirəcəyini düşünmürdü.

“Seçkilərdən sonra 
AZƏRBAYCAN 
daha da güclənəcək”

“Əslən Azərbaycandan olan Dağ Yəhudilərinin Əlaqələndirmə 
Mərkəzi” və “İsraildə Azərbaycan evi”nin rəhbəri Şirin Nexamiya 
Mixaeli secki-2020.az saytına açıqlamasında bildirib ki, bizim üçün 
Azərbaycanda baş verən proseslər mühüm əhəmiyyət kəsb edir.

Azərbaycan Respublikasının Qida Təhlükəsizliyi 
Agentliyi (AQTA) tərəfindən ölkə ərazisinin 
yüksək patogen quş qripi xəstəliyindən  qorunması 

məqsədilə bu ilin 13-17 yanvar tarixlərində keçirilən 
 epizootoloji monitorinqlərin nəticələri açıqlanıb.

Epizootoloji  
monitorinqlərin 
nəticələri 
açıqlanıb

İran öz peykini buraxmaq üçün 
POLİQON HAZIRLAYIR

İran öz peykini 
orbitə çıxarmaq üçün 
meydança hazırlayır.

Xarici mətbuat 
Azərbaycan 
haqqında

Qırğızıstanın  “AKİpress” 
xəbər agentliyi 
“Azərbaycanın Qırğızıs-

tandakı səfiri Milli Kitabxanaya 
baş çəkib” sərlövhəli xəbər 
dərc edib. Xəbərdə bildirilir ki, 
Azərbaycanın Qırğızıstandakı 
səfiri Hidayət Orucov Bişkekdə 
Alıkul Osmonov adına Qır-
ğızıstan Milli Kitabxanasını 
ziyarət edib və kitabxananın 
direktoru Jıldız Bakaşova ilə 
görüşüb. Agentliyin bildirdiyinə 
görə, səfirliyimiz bu il orada 
Azərbaycan mədəniyyəti, 
kitabxana sahəsində təcrübə 
mübadiləsi və ölkəmizin ən 
böyük kitabxanaları ilə informa-
siya fəaliyyəti ilə bağlı bir sıra 
tədbirlər keçirməyi planlaşdırır. 

“Bakı-Moskva: mədəniyyətlərin 
dialoqu” konfransı təkcə  humanitar 
əməkdaşlıq məsələlərini  deyil, 
həm də iqtisadi, təhsil və elm 
sahələrində əlaqələri əhatə 
 edirdi”. Bunu Rusiya Prezidentinin 
beynəlxalq mədəni əməkdaşlıq üzrə 
xüsusi nümayəndəsi Mixail  Şvıdkoy 
“Bakı-Moskva: mədəniyyətlərin 
dialoqu” konfransı çərçivəsində 
deyib. O bildirib ki, bu konfrans 
vacib əhəmiyyət kəsb edir: “Qeyd 
etmək lazımdır ki, on il əvvəl bu cür 
tədbir Bakı Beynəlxalq Humanitar 
Forumunun başlanğıcı oldu. İndi bu 
forum böyük əhəmiyyət qazanıb, 
müxtəlif ölkələrdən çoxlu sayda 
nümayəndələrin diqqətini cəlb 
edir”.

Hicran
Машинописный текст

